REZIME RADA

Kolorektalni karcinom je na trećem mjestu po učestalosti od svih karcinoma a drugi je najčešći uzrok smrti u svijetu, odmah iza bolesti cirkulatornog sistema. Zbog toga predstavlja izazov savremene medicine. 

Cilj rada je bio retrospektivnom metodom istražiti incidenciju kolorektalnog karcinoma na području Tuzlanskog kantona u periodu od 2000. do 2005. godine, utvrditi stepen uznapredovalosti bolesti i prognozu preživljavanja. Na taj način bi se imao uvid u ozbiljnost problema a u isto vrijeme bi se moglo zaključiti šta treba raditi na nivou sekundarne prevencije kolorektalnog karcinoma kao i drugih malignih bolesti. 

Analizirano je 383 patohistološka nalaza kojim je potvrđena dijagnoza karcinoma kolona i rektuma i zabilježen je porast incidencije ove bolesti u ispitivanom periodu sa najvišom incidencom u 2003. godinini koja je iznosila 27,40/100000 stanovnika. 

Najveći broj ispitanika je pripadao šestoj i sedmoj deceniji života a prisutna je podjednaka zastupljenost kod muških i ženskih ispitanika. Zabilježen je veći broj karcinoma kolona u odnosu na karcinom rektuma. Najveći broj ispitanika je bio u uznapredovalom stadijumu bolesti, njih 88,6%, što je bitno uticalo na dužinu njihovog preživljavanja. Prosječno preživljavanje ispitanika u uznapredovalom stadijumu bolesti je bilo 30 mjeseci a prosječno preživljavanje ispitanika u ranom stadijumu bolesti je bilo 55 mjeseci. Posmatrajući preživljavanje na 36 mjeseci svi ispitanici u Astler-Coller A stadijumu su preživjeli dok su svi ispitanici u 0 stadijumu letalno završili. 

Niža incidenca kolorektalnog karcinoma u Tuzlanskom kantonu u odnosu na incidenciju u susjednim zemljama kao i u svijetu nije odraz stvarnosti nego niske zdravstvene prosvjećenosti stanovništva, niže zdravstvene zaštite i nepostojanja registra za rak. Potrebno je raditi na primarnoj i sekundarnoj prevenciji kolorektalnog karcinoma. Neophodno je obavezno prijavljivanje malignih bolesti i formiranje Nacionalnog registra za rak. 

